
Val av framandspråk, språkleg fordjuping, fordjuping i matematikk eller 
arbeidslivsfag  
Elevane på Kvåle skule skal velje 3 timar framandspråk, språkleg fordjuping, fordjuping i 
matematikk eller arbeidslivsfag i 8. , 9. og 10. klasse. Det er viktig at elevane tenkjer grundig i 
gjennom kva dei sjølve ynskjer å lære meir om, og ikkje tek val på bakgrunn av kva medelevar 
tenkjer er best. Elevane får standpunktkarakter etter 10.klasse og ein kan kome opp til munnleg 
eksamen i faget. For at me skal kunne tilby desse faga er me avhengig av at eit visst tal elever vel 
faget i 8.klasse.  

Normalt skal du ha det faget du har valt, anten om det er framandspråk, språkleg fordjuping, 
fordjuping i matematikk eller arbeidslivsfag, i alle dei tre åra på ungdomstrinnet. Dersom du 
likevel ynskjer å byte, må du ta kontakt med oss i løpet av det første halvåret i åttande klasse.  

Informasjon om framandspråk, språkleg fordjuping eller arbeidslivsfag på Kvåle skule 

For å gi elevane eit best mogleg grunnlag for vala sine, presenterer vi no dei ulike alternativa 
skulen tilbyr. 

Framandspråk 

På Kvåle skule tilbyr me spansk som framandspråk.  

Faget skal bidra til at elevane utviklar seg, og leggje til rette for at dei kan samhandle med andre 
og oppleve glede i møte med ulike menneske og kulturar. I ei globalisert verd treng vi å kunne 
fleire språk. Både i kvardagen, på skulen og i arbeidslivet er det viktig med språkkunnskap og 
forståing for andre kulturar. 

Innsikt i språk og kultur gir forståing for eigen og andre sin bakgrunn. Faget skal hjelpe elevane til 
å lære om ulike identitetar, verdiar, uttrykksformer og samfunn. Dette fremjar toleranse og 
forståing for at synet vårt på verda er påverka av kultur. 

Å lære eit nytt språk gir nye måtar å tolke verda på. Elevane får erfaringar frå kulturmøte og lærer 
å bruke kjelder og læringsverktøy kritisk. Faget viser at fleirspråklegheit er ein ressurs – både på 
skulen og i samfunnet. 

Språkleg fordjuping i engelsk 

Engelsk fordjuping er eit fag som gir elevane verktøy til å kommunisere og samarbeide gjennom 
digitale medium og teknologi. Dei får utforske og utvikle språkferdigheitene sine ved å bruke 
eigne interesser frå både den digitale og den verkelege verda. Faget hjelper elevane å forstå 
forskjellar i språk, tankesett og måtar å kommunisere på. Det førebur dei på eit arbeidsliv der 
engelsk og digital kompetanse er viktig. 

Engelsk fordjuping skal styrke elevane si språklege og kulturelle forståing og hjelpe dei å 
respektere mangfald og demokratiske verdiar. Faget legg til rette for møte mellom menneske 
med ulik bakgrunn og gir elevane kjensle av tilhøyrsle i ulike fellesskap, både digitalt og i røynda. 
Gjennom å utforske språk og kunstnarlege uttrykk, og ved å delta i kreative læringsaktivitetar, 
kan elevane utvikle engasjement og skaparglede. 

Dersom du vel engelsk fordjuping og ynskjer å gå studieførebuande på vidaregåande må du der 
velje eit framandspråk som skulen tilbyr på Vg1, Vg2 og Vg3. 



Fordjuping i matematikk 

Det er seks kjerneelement for fordjuping i matematikk. For å informasjon utover det som står 
under, kan du lese meir om faget på utdanningsdirektoratet.  

Utforsking og problemløysing 
Elevane skal leite etter mønster, finne samanhengar og løyse nye problem. Det viktigaste er 
korleis dei tenkjer, ikkje berre svaret. 

Modellering og bruk 
Elevane skal lære å bruke matematikk til å forklare og forstå situasjonar i kvardagen og 
samfunnet. 

Resonnering og argumentasjon 
Elevane skal forstå kvifor noko er rett i matematikk, og kunne forklare eigne tankar og løysingar. 

Representasjon og kommunikasjon 
Elevane skal vise matematikk på ulike måtar – med ord, teikningar, symbol – og kunne forklare 
kva dei gjer. 

Abstraksjon og generalisering 
Elevane skal lære å sjå mønster og lage reglar ut frå det, og bruke symbol og algebra til å 
forklare. 

Kunnskapsområde 
Matematikken skal knytast til kvardagen og hjelpe elevane å forstå verda rundt seg. 

Dersom du vel fordjuping i matematikk og ynskjer å gå studieførebuande på vidaregåande må du 
der velje eit framandspråk som skulen tilbyr på Vg1, Vg2 og Vg3. 

Arbeidslivsfag  

Arbeidslivsfag er eit fag som kan bidra til at elevane får praktisk erfaring med å løyse 
arbeidsoppdrag i eit arbeidsfellesskap. Faget skal bidra til at elevane deltek i verdiskaping 
gjennom å levere tenester og produkt både internt på skulen og for eksterne oppdragsgivarar. 
Faget skal gje elevane moglegheit til å glede seg over å kunne skape noko. Arbeidslivsfag legg til 
rette for entreprenørskap i skulen og samarbeid med lokale bedrifter. 

Arbeidslivsfag skal bidra til at elevane opplever at praktiske og organisatoriske ferdigheiter vert 
verdsette og anerkjende. Faget er ein arena for å utforske og skape. Elevane får høve til å 
medverke i arbeidsfellesskapet slik det er utvikla i vårt samfunnsliv og i våre demokratiske 
arbeidslivstradisjonar. Praktisk arbeid som er godt planlagt og leia, utviklar elevane si 
dømmekraft og evne til kritisk tenking. Gjennom å knyte miljømedvit til produksjon av varer og 
tenester kan arbeidslivsfag bidra til at elevane utviklar haldningar til natur og miljø. 

Elevane som vel arbeidslivsfag skal ha tre timar med faget i 8. , 9., og 10. klasse. Det vil bli gjeve 
standpunktkarakter og ein kan bli trekt opp til munnleg- praktisk eksamen i faget i 10. klasse. 
Dersom du vel arbeidslivsfag og ynskjer å gå studieførebuande på vidaregåande må du der velje 
eit framandspråk som skulen tilbyr på Vg1, Vg2 og Vg3.  

 

 

 

https://www.udir.no/lk20/mat07-02/om-faget/kjerneelementer


Konsekvensar på bakgrunn av valet ditt når du byrja på vidaregåande 

Studieførebuande 

Elevar som fullfører framandspråk på ungdomsskulen kan velje mellom å halde fram med same 
språket på nivå 2 eller byrje på eit anna framandspråk på nivå 1. 

Har du ikkje fullført framandspråk på ungdomsskulen, må du ha tre år med framandspråk på 
vidaregåande. Fellesfaget framandspråk blir då eitt av dei tre programfaga i VG3. Det vil seie at 
du då berre kan velje to programfag i VG3, sidan fellesfaget framandspråk «tek plassen» til eitt 
av programfaga. 

Har du fullført framandspråk på ungdomsskulen, får du fleire valmoglegheiter for kor lenge du 
må ha språkfag på vidaregåande, og du får fleire moglegheiter til å velje andre fag. Hugs at også 
på vidaregåande påverkar skulen sitt språktilbod valmoglegheitene dine. 

Yrkesfag 

Når du går yrkesfag, har du ikkje framandspråk som fellesfag. Kva for fellesfag du skal ha når du 
går yrkesfag, kan du lese meir om i Yrkesfaghandboka.  

 

Val av valfag på Kvåle skule 
Valfag gir elevane moglegheit til å utforske interesser og utvikle nye ferdigheiter. Faga spenner 
frå praktiske og kreative til meir teoretiske fag, og kan gi nyttig erfaring for vidare utdanning og 
yrkesval. Det er tal elevar som vel kvart einskild fag som avgjer om me startar opp med dei ulike 
valfaga. Dersom elevane merkar at ein har valt feil valfag, kan ein før haustferien skifte valfag. 
Ein kan då få tilbod om valfag der det er ledig plass.  

Når de vel valfag, tenk på kva som verkar spennande og lærerikt, og kva som kan vere nyttig for 
framtida. Snakk gjerne saman heime om interessene dykkar og kva fag som kan passe best. 

Uansett kva val de tek, er målet at elevane skal lære, trivast og oppleve meistring! 

For at elevane skal få eit så godt grunnlag for vala sine, vil me no presentere dei valfaga me tilbyr 
på skulen.   

Informasjon om valfag  
Design og redesign    

Valfaget Design og redesign fokuserer på å skape nye produkt av brukte 
materialar. Gjenbruk er eit sentralt tema, og namnet på faget reflekterer 
dette. Elevar lærer å tenkje kreativt og berekraftig i prosessen med design 
og redesign.  

 Kva lærer du?  

https://utdanning.no/yrkesfag


I dette valfaget lærer eleven å vere kreativ og lage nye ting av brukte materialar. Det blir gitt 
opplæring i bruk av utstyr som symaskin, samt handverkstradisjonar som strikking og hekling. 

Elevane vil også få erfaring med pussing, lakkering, maling og litt snekring 
av gamle møblar. Mykje av arbeidet er opent, og elevane kan i stor grad 
medverke til korleis dei ynskjer å jobbe og kva teknikkar dei vil bruke.  

Faget høver for dei som likar å bruke hendene sine og skape noko nytt.    

 

 

Kva forventar me av deg?  

Me forventar at du likar å skape ting, at du likar å jobbe praktisk, er kreativ og kan jobbe 
sjølvstendig. Eller at du i alle fall meiner du har nokon av desse eigenskapane. Me håpar også at 
du er oppteken av gjenbruk og berekraft!    

E-sport, helse og fysisk aktivitet   

Valfaget E-sport gir elevane moglegheita til å 
fordjupe seg i e-sport, med fokus på samarbeid, 
kommunikasjon, strategisk tenking og utvikling av 
ferdigheiter både individuelt og i lag. Faget 
kombinerer spelaktivitetar med tema som kosthald, 
søvn og fysisk aktivitet, og lærer elevane om korleis 
ein kan oppnå ein balansert livsstil. Søvn og fysisk 
aktivitet er avgjerande for helsa, og det er viktig å forstå korleis desse elementa kan integrerast i 
kvardagen.  

Kva lærer du?  

I dette valfaget vil eleven lære om korleis ein kan oppnå ein god livsbalanse ved å fokusere på 
kosthald, søvn og fysisk aktivitet. Det vil bli lagt vekt på å reflektere over eigne vanar og finne 
måtar å kombinere lidenskapen for e-sport med ein sunn livsstil.  

Elevar vil utvikle dugleikar i samarbeid, 
kommunikasjon og strategisk tenking, samt 
forbetre tekniske dugleikar i dataspel, både 
individuelt og i lag. Desse fokusområda vil vere 
sentrale i læringsprosessen. 

 

 

Kven høver det for?  



Faget passar for alle, både nybyrjarar som vil utforske e-sport og dei som allereie har erfaring 
innan feltet. Det er ope for elevar som ønskjer å lære meir om dataspel, samarbeid og 
livsbalanse.    

Kva forventar me av deg?  

Innhald som er generert av kunstig intelligens, kan vere feil.Det 
vert forventa at elevane engasjerer seg både i spelrelaterte og 
fysiske aktivitetar. Aktiv deltaking og samarbeid med medelevar er 
essensielt, med fokus på inkludering og støtte for å skape eit 
positivt læringsmiljø. Det er viktig at elevane viser vilje til å 
reflektere over eigne vanar og gjere positive endringar for betre 
helse og prestasjon. Innsatsen for å bidra til eit godt klassemiljø, 
der læring og glede er i sentrum, er avgjerande for å oppnå ei vellukka økt i valfaget.   

Friluftsliv   

Valfaget friluftsliv gir elevar praktisk erfaring gjennom turar i nærområdet i Sogndal, året rundt. 
Aktivitetane tilpassast gruppa sine ynskjer og føresetnadar, og 
inkluderer både korte og lengre turar, matlaging, bål, 
overnatting ute, samt samarbeid og støtte mellom 
deltakarane.  

Elevar kan saman bestemme turmål, og for å få mest mogleg 
ut av turane, samlar dei opp timar slik at dei kan vere ute i 4-5 
timar kvar gong.  

Kva lærer du?   

I dette valfaget vil eleven lære mange praktiske dugleikar. Dei vil få erfaring med å fyre bål og 
lage mat ute, samt navigere med kart og kompass. Elevane vil også lære å kle seg etter vær og 
aktivitet, og ferdast i ulik natur gjennom alle årstider. Det viktigaste vil vere å utvikle seg til ein 
god turkamerat og å nyte dei moglegheitene nærområdet gir for ulike naturopplevingar.   

Kven høver det for?   

Dette valfaget høver for deg som likar å vere ute og bruke 
kroppen, samt for deg som er nysgjerrig på friluftsliv og kva 
nærområdet kan tilby av naturopplevingar. Blir du med på 
dette faget bør du vere nysgjerrig på å vere ute. Det meste av 
tida er me nemleg på tur. Du treng ikkje ha gjort det mykje, 
men du må vere positivt innstilt til at me skal ut å erfare og 
lære.  

Kva forventar me av deg?  



Det vert forventa at du er ein aktiv læringspartnar for dei andre i 
gruppa, at du deltek i dei aktivitetane som blir arrangert, og at 
du alltid gjer ditt beste. Me ønskjer også at du går inn i turane og 
aktivitetane med ein positiv innstilling, sjølv om det kan vere 
tungt/langt/vått/slitsamt/glatt/bratt/flatt/osv..  

 

   

Fysisk aktivitet og helse  

Valfaget Fysisk aktivitet og helse gir elevane innsikt i korleis fysisk aktivitet påverkar kroppen og 
helsa. Kurset kombinerer teori og praksis, der elevane får prøve 
ulike treningsformer og friluftsaktiviteter, samt lære om sunne 
livsstilsvanar. Målet er å fremje glede, meistring og forståing for 
korleis ein kan ta vare på sin eigen helse gjennom fysisk aktivitet.  

Kva lærer du?     

I dette valfaget vil eleven utforske ulike typar fysisk aktivitet, både 
individuelt og i gruppe. Dei vil lære om korleis trening påverkar kroppen og helsa, og få innsikt i 
kosthald og korleis mat påverkar energinivå og prestasjon. Elevane vil utvikle gode treningsvanar 
og lære å setje eigne treningsmål. Vidare vil dei reflektere over samanhengen mellom fysisk 
aktivitet, psykisk helse og velvære. I tillegg vil dei bli kjent med grunnleggjande treningslære og 
skadeførebygging.   

Kven høver det for?   

Valfaget passar for alle som er interesserte i aktivitet og som ønskjer å auke kunnskapen sin om 
helse og trening. Det er tilrettelagt for dei som er nysgjerrige på korleis fysisk aktivitet påverkar 
både kroppen og kvardagen. Deltakarar får moglegheit til å prøve ulike treningsformer, og faget 
er ope for alle, uavhengig av tidlegare erfaring med idrett eller trening. Målet er å betre eigen 
helse og trivsel gjennom rørsle.  

Kva forventar me av deg?   

I dette valfaget er det forventa at du møter opp med positiv innstilling og 
er klar for aktivitet. Du skal delta aktivt og prøve nye øvingar og 
aktivitetar. Det er viktig å respektere andre og bidra til eit godt 
læringsmiljø. Du må ha med eigna klede og utstyr til aktivitetane. Vidare 
er det forventa at du er open for å lære om helse, trening og livsstil. 
Målet med faget er at du skal oppleve glede, meistring og motivasjon for fysisk aktivitet – både 
på skulen og i kvardagen!  

  

 

 

 

 



Trafikk  

Valfaget Trafikk er eit tilbod for 9. og 10. trinn, der fokuset ligg på å skaffe seg kunnskap om 
trafikk og forhold som påverkar korleis trafikken utartar seg. Det vil vere mogleg å få trafikalt 
grunnkurs gjennom dette valfaget.  

Kva lærer du?     

I dette valfaget vil elevane lære gjennom variert aktivitet som 
kombinerer praktisk arbeid og samtale i klasserommet. Dei vil få 
innsikt i trafikken i nærområdet og observere tiltak som er gjort for 
å sikre tryggleik rundt skulen. Gjennom sykkelkurs vil elevane 
informere, demonstrere og gjennomføre øvingar i skulegarden.   

Vidare vil dei utføre risikovurdering av sin eigen skuleveg og bruke 
promillebriller for å forstå konsekvensane av alkohol i trafikken. Elevane vil 
også presentere eit trafikktryggleikstiltak og delta i trafikalt grunnkurs, som 
består av sju økter med både praktiske øvingar og samtale.   

Fokuset vil ligge på haldningar i trafikken, og kurset vil bli avslutta med ein 
arrangert trafikkulukke der elevane er aktive deltakarar. Dei som møter opp 
tilstrekkeleg (minst 80 % oppmøte i timane), vil få godkjent trafikalt 
grunnkurs.  

 Kven høver det for?    

Valfaget høver for elevar som har interesse for trafikk og trafikkrelaterte tema. Faget tilbyr ei 
variert tilnærming som inkluderer praktisk arbeid, samtalar, skriftleg og munnleg aktivitet. Dette 
gjer det til ein god valmoglegheit for dei som ønskjer å lære meir om trafikk og utvikle praktiske 
ferdigheiter.  

Kva forventar me av deg?    

I dette valfaget er det forventa at elevane er engasjerte og 
interesserte i timane. Gode samarbeidsevner er viktige, sidan 
fleire aktivitetar krev at ein arbeider saman i lag. Det er avgjerande 
at alle bidrar aktivt for å skape eit godt læringsmiljø.  

Produksjon for sal og scene   

Produksjon for scene er eit valfag der elevar får uttrykt og utvikla sine kreative sider. Faget legg 
stor vekt på elevmedverknad, noko som betyr at elevane får vere med på å bestemme innhaldet 
i prosjekta. Faget involverer ulike roller, som utøvarar på scena, teknisk støtte for lyd og lys, 
samt ansvar for rekvisittar og kostyme.  

Kva lærer du?   

I dette valfaget vil eleven lære å utfordre seg sjølv, noko som 
kan føre til at dei tør å gå frå å vere scenearbeidar bak scena til 
å stå på scena. Faget gir elevar som synest det er skummelt å 
framføre, moglegheit til å trene på dette i eit trygt miljø. Ingen 
vert tvinga, men når dei er klare, vil lærarane vere der for å 
støtte og hjelpe.   



Det er to store produksjonar i faget: Ungdomsglede og Elevballet for 8. til 10. klasse. I tillegg vil 
elevane delta i mindre produksjonar som små teaterframsyningar for mindre barn, 
fotoutstillingar, song og musikk, dans, kortfilm og musikkvideoar, samt teatersport og 
improteater.  

Faget gir også moglegheiter for å besøke teaterforestillingar på kulturhuset, der elevane kan 
snakke med skodespelarar, teknikarar og scenearbeidarar. Gjennom desse aktivitetane vil 
elevane utvikle både kreative og tekniske ferdigheiter, og det er eigentleg berre fantasien som 
set avgrensingar for kva dei kan gjere.  

 Kven høver det for?   

Dette valfaget høver for alle, men spesielt for deg som likar å samarbeide med andre og har 
glede av og interesse for å skape, enten det er gjennom song, 
musikk, foto, film, dans eller skodespel. Om du er fantasifull, 
kreativ og vil utfordre deg sjølv, kan dette valfaget vere eit godt val 
for deg.  

Kva forventar me av deg?   

I dette valfaget treng me at du er ein person som likar å 
samarbeide med andre for å oppnå felles mål. Du bør dele dei 
mange gode ideane du sit inne med, og sjølv om ikkje alle ideane dine blir vedtatt, er det viktig at 
du bidrar til det vi bestemmer og gjer. Det er avgjerande at du gjer ditt beste i alle oppgåver og 
aktivitetar vi deltek i saman.   

Teknologi og design  

Teknologi og design er eit praktisk og kreativt valfag der du får arbeide med ulike teknologi- og 
designprosjekt. Gjennom faget får du moglegheit til å utforske 
programmering, utvikle eigne design og lære gjennom praktiske 
oppgåver.  

Kva lærer du?  

I  dette valfaget lærer du å programmere robotar og lage eigne 
spel. Du får også innsikt i design, 3D-modellering og prototyping ved hjelp av digitale verktøy. 
Gjennom praktiske oppgåver utviklar du problemløysing, samarbeid og kreativ tenking, samtidig 
som du utforskar teknologien sine  moglegheiter i samfunnet. 

 Kven høver det for?   

Faget høver for deg som er nysgjerrig på teknologi, innovasjon og 
kreativ problemløysing. Du treng ingen forkunnskapar, berre interesse 
for å lære og utforske nye moglegheiter. 

Kva forventar me av deg?   

Vi forventar at du møter opp med eit ope sinn. Du bør vere motivert for 
å prøve nye ting, og jobbe målretta med prosjekta dine. Engasjement 
og skaparglede er viktig for å få mest mogleg ut av faget. Teknologi og 
design – faget for deg som vil skape, utforske og forme framtida! 

 



Innsats for andre 

Innsats for andre er eit valfag der elevane får praktisk erfaring med frivillig arbeid og moglegheit 
til å gjere noko positivt for andre menneske og fellesskapet rundt seg. 

Faget handlar om å utvikle omsorg, ansvar og forståing for kor viktig frivillig arbeid er i samfunnet 
vårt. Gjennom ulike aktivitetar og prosjekt får elevane vere aktive medborgarar som bidreg til eit 
inkluderande og godt fellesskap. 

I faget får elevane arbeide praktisk, samarbeide med andre og utvikle eigne idéar til tiltak som 
kan hjelpe eller glede andre. Dette kan vere aktivitetar på skulen, i nærmiljøet eller i samarbeid 
med ulike organisasjonar og grupper. 

Kva lærer elevane? 

Gjennom faget skal elevane: 

• utforske kva frivillig arbeid og sosialt entreprenørskap er 
• planleggje og gjennomføre sosiale tiltak for andre 
• samarbeide med andre om praktiske aktivitetar 
• reflektere over ansvar, inkludering og fellesskap 
• lære å kommunisere med ulike målgrupper 
• utvikle eigne ressursar, kreativitet og evne til å ta initiativ 

Kvifor er faget viktig? 

Innsats for andre skal bidra til at elevane: 

• opplever verdien av å hjelpe andre 
• viser solidaritet og respekt for ulike menneske 
• utviklar ansvarskjensle og samarbeidsevner 
• får erfaringar som kan vere nyttige vidare i utdanning og arbeidsliv 
• blir medvitne på korleis dei sjølve kan bidra positivt i samfunnet 

Faget er praktisk, variert og elevaktivt. Målet er at elevane skal oppleve meistring, engasjement 
og gleda ved å kunne gjere ein forskjell for andre. 

 

 


